
" | INSTITUTODE
W9 | SEGURIDADE E SAUDE
5 ¢3 | LABORAL DE GALICIA

Orde pola que se aproba o Plan de actuacion do Instituto de Seguridade e
Saude Laboral de Galicia para o ano 2026.

A Constitucidén espafiola de 1978, no seu artigo 40.2, establece como un dos
principios reitores da politica social e econdmica a obriga dos poderes publicos de
velar pola seguridade e hixiene no traballo, mandato que abrangue todas as
administraciéns publicas, cada unha no ambito das slias competencias. Asemade,
no seu artigo 35 recofiece o dereito ao traballo, o que implica o fomento dunhas
condicions laborais dignas e seguras. No seu artigo 149.1.7 atriblelle ao Estado a
competencia exclusiva en materia de lexislacion laboral, sen prexuizo da sua
execucidn por parte das comunidades auténomas. O Estatuto de autonomia de
Galicia, aprobado pola Lei organica 1/1981, do 6 de abril, establece no seu artigo 29
que lle corresponde @ Comunidade Autéonoma de Galicia a execucion da lexislacion
basica do Estado en materia laboral.

O Instituto de Seguridade e Saude Laboral de Galicia (Issga) € un organismo
auténomo dos regulados na seccién 2% do capitulo Il Titulo Il da Lei 16/2010, do 17
de decembro, de organizacién e funcionamento do sector publico autonémico de
Galicia, adscrito organicamente & Conselleria de Emprego, Comercio e Emigracidn,
que de acordo co establecido na Lei 14/2007, do 30 de outubro, pola que se crea e
regula, e nos seus estatutos aprobados polo Decreto 165/2014, do 11 de decembro,
se configura como un érgano técnico-cientifico da Xunta de Galicia en materia de
seguridade e saude no traballo.

O Issga ten como obxecto a xestidon e a coordinacion das politicas que nesta
materia establezan os poderes publicos de Galicia, coa participaciéon activa no
desefio e execucidn dos interlocutores sociais de Galicia, para a mellora das
condicions de traballo co obxecto de eliminar ou reducir na orixe os riscos
inherentes ao traballo. Todo isto de xeito coordinado coas autoridades laboral,
sanitaria e mineira e outras unidade directivas da Xunta de Galicia.

O artigo 36 dos estatutos do Instituto establece que este desenvolverd as suas
actividades consonte o establecido no seu plan anual de actuacién, como
instrumento fundamental para dar cumprimento aos fins e desenvolver as funcions
que lle son propias e que se desefan dentro da estratexia galega de seguridade e
saude no traballo aprobada pola Xunta de Galicia no marco do dialogo social.

Neste plan distinguense iniciativas novas que tefien unha duracién limitada no
tempo, que pode ser anual ou nalguns casos plurianual, outras que supofien a
continuacion de actividades iniciadas en anos anteriores e outras que constitien

actuaciéns de caracter permanente do Issga, de acordo coas funcidns que ten
encomendadas segundo o establecido na sua lei de creacion e nos seus estatutos.

O 2026 sera o terceiro ano completo de execucion da Estratexia de Seguridade e
Saude no Traballo de Galicia: Horizonte 2027 que co consenso dos axentes sociais
configlrase como instrumento a medio prazo das politicas de prevencion de riscos
laborais e de promocion da saude no traballo na procura da reducién da
sinistralidade laboral nun momento de profunda transformacién do mundo do
traballo. Neste mesmo ano hai que unir tamén a execucion do Plan de accion 2025-
2027 da Estratexia Espafiola de Seguridade e Saude no Traballo 2023-2027.

De acordo co anteriormente exposto, vista a proposta do Consello Reitor do
Instituto de Seguridade e Saude Laboral de Galicia relativa & aprobacién do Plan de
actuacion deste organismo para o ano 2026 logo da sua reunion do dia 4 de
decembro de 2025, e tras o informe favorable da Conselleria de Facenda e
Administracion Publica

DISPONO

Artigo unico. Aprobacion do Plan de actuacion do Instituto de Sequridade e Saude
Laboral de Galicia para o ano 2026

Aprdébase o Plan de actuacién do Instituto de Seguridade e Saude Laboral de Galicia
para o ano 2026, de conformidade co disposto no artigo 36.4 dos seus estatutos,
aprobados polo Decreto 165/2014, do 11 de decembro (DOG n° 1, do 2 de xaneiro de
2015) e resolvese dispor a publicacion do documento aprobado, que estara
accesible para a sua consulta no seguinte enderezo web do Instituto de Seguridade
e Saude Laboral de Galicia:

https://issga.xunta.gal/gl/biblioteca/plan-de-actuacion-2026

Santiago de Compostela, na data da sinatura electrénica
O conselleiro de Emprego, Comercio e Emigracion

José Gonzdlez Vazquez

